
CAP. XXV.

'

99

48 Ma se quellu servitû cattivu u dià in tu so cheu:
u mæ padrun u tarda a vegnî,

49 E u l’avià cumensòu a batte i so cumpagni, e a
mangiâ e a beive cun i imbriaguin;

50 Vegnià u padrun de quellu servitû in giurnu cu
nu se l aspeta e in t ün’ùa che lê u nu sa,

51 E û dividià, e u ghe dâ a so parte cun i ipocriti.
Là ghe sâп centi e ruggiâ de denti.





CAP. XXV.
ALLÙA u regnu du sê u s’assumeggià a dexe vergini
che avendu piggiòu i so lümmi sun andæte incuntru a u spuzòu e â spuzâ.

2 Ma sinque de lu ean scemme e sinque asperte;

3 Ma ê sinque scemme avendu piggiòu i so lümmi,
nun aveivan piggiòu dell'euiu cun lu;

4 Ma i asperte han piggiòu cu i lümmi dell’euiu in
ti so vazi.

5 E tardandu u spuzòu, tütte han pizaggiòu e se sun
addurmìe.

6 E a meza neutte s’è fætu ün criu: eccu che ven
u spuzòu; sciurtîghe incuntru.

